ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 23-Ի N 797-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
       
	1․ Հայաստանի տարածքային զարգացման հիմնադրամ
	26․07․2022թ

	
	Ե/01/1290-22

	Առաջարկություններ չկան ։

	

	        2. ՀՀ կրթության, գիտության, մշակույթի և սպորտի նախարարություն
	27.07.2022թ

	
	33/09.1/18098-2022

	Առաջարկություններ չկան ։
	

	3. ՀՀ արտակարգ իրավիճակների նախարարություն
	28.07.2022թ

	
	01/01.1/5066-2022

	Առաջարկություններ չկան ։

	   

	                     4․ ՀՀ ֆինանսների նախարարություն
	04.08.2022

	
	01/8-4/13856-2022

	Առաջարկություններ չկան ։

	

	                        5․ ՀՀ քաղաքաշինության կոմիտե            
	08.08.2022

	
	01/14.1/8081-2022

	Առաջարկվում է.
· Նախագծի 1-ին կետի 3-րդ ենթակետի ա. պարբերությունը շարադրել հետևյալ խմբագրությամբ՝ «2015-2022 թվականների ընթացքում Հայաստանի Հանրապետության և գործընկեր կազմակերպությունների կողմից իրականացվել և իրականացվում են մի շարք դպրոցական շենքերի կառուցման, վերակառուցման և հիմնանորոգման աշխատանքներ՝ ՀՀ տարածքում գործող օրենսդրական կարգավորումների և նորմատիվատեխնիկական փաստաթղթերի (այդ թվում՝ երկրաշարժադիմացկուն շինարարության նորմերի) պահանջներին համապատասխան:
 Նշված դպրոցների ցանկը և աշխատանքների ֆինանսական գնահատականներն ու ֆինանսավորման աղբյուրները ներկայացված են հավելված 4-ում։ Արդյունքում  սեյսմակայունության (երկրաշարժադիմացկունության) տեսանկյունից առավել վտանգավոր դպրոցների կառուցման, վերակառուցման և հիմնանորոգման (այդ թվում՝ վերանորոգման)  ծրագրում ընդգրկվել է  թվով 368  դպրոց:»։
· Նախագծի 1-ին կետի 3-րդ ենթակետի բ. պարբերությունը շարադրել հետևյալ խմբագրությամբ՝ «ռազմավարությանը, ինչպես նաև ՀՀ կառավարության 2021-2026 թվականների գործունեության  ծրագրի դրույթներին՝ սեյսմիկ տեսանկյունից առավել խոցելի դպրոցների կառուցման, վերակառուցման կամ հիմնանորոգման (այդ թվում՝ վերանորոգման) աշխատանքներն իրականացվում են  հանրապետության տարածքում հանրակրթության համար բարելավված և անվտանգ  միջավայրի ապահովման նպատակին և ծրագրով ամրագրված՝ մինչև 2026 թվականն առնվազն 300 դպրոցների կառուցման, վերակառուցման կամ հիմնանորոգման, այդ թվում՝ վերանորոգման արդյունքում ձեռքբերվող  արդյունքային ցուցանիշներին», իսկ «շուրջ 437 գերակա դպրոցների» բառերը փոխարինել «գերակայության չափորոշիչներին համապատասխան ընտրված թվով 368 դպրոցների» բառերով։
· Հավելված N 4-ում՝ «ֆինանսական գնահատականը/նախագծային արժեքը, հազ դրամ» սյունակի «նախագծային» բառը փոխարինել «նախահաշվային» բառով, «շինարարության միջամտությունը» սյունակի «հիմնանորոգում», «վերակառուցում», «կառուցում»  բառերից  հետո ավելացնել  «աշխատանքներն ավարտված են» բառերը:
· Նշում կատարել ավարտված աշխատանքների մասով, քանի որ 2015-2022 թվականներին  կառուցված, վերակառուցված, հիմնանորոգված և շինարարական աշխատանքների ընթացքում գտնվող դպրոցների ցանկն ուսումնասիրելով պարզ չէ, թե որ օբյեկտներում են ներկայումս  ընթանում շինարարական աշխատանքներ:
      Միաժամանակ հարկ է նշել, որ  ճշգրտման կարիք ունի «Ընդամենը» տողի «ֆինանսական գնահատակը/նախագծային արժեքը, հազ դրամ» սյունակի գումարային «7164966» թիվը:	

	  
  Ընդունվել է։ Նախագծում կատարվել է համապատասխան փոփոխություն։


  




Ընդունվել է։ Նախագծում կատարվել է համապատասխան փոփոխություն։




  Ընդունվել է։ Նախագծում կատարվել է համապատասխան փոփոխություն։











Ընդունվել է։ Նախագծում կատարվել է համապատասխան փոփոխություն։


Ընդունվել է։ Նախագծում կատարվել է համապատասխան փոփոխություն։



Ընդունվել է։ Հստակեցվել է։


	                        5․ ՀՀ արդարադատության նախարարություն 
	                                        05.09.2022

	
	                                      /27.1/38808-2022

	1.  «Հայաստանի Հանրապետության կառավարության 2015 թվականի հուլիսի 23-ի N 797-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծով նախատեսվող փոփոխությունների և լրացումների համատեքստում հարկ ենք համարում նշել, որ Հայաստանի Հանրապետության կառավարության 2015 թվականի հուլիսի 23-ի N 797-Ն որոշման (այսուհետ՝ Որոշում)  նախաբանում բացակայում է այն ուղղակի լիազորող նորմի նշումը, որի հիման վրա և որի իրականացումն ապահովելու նպատակով՝ Հայաստանի Հանրապետության կառավարությունը լիազորվել է հաստատելու «Հայաստանի Հանրապետության պետական հանրակրթական դպրոցների սեյսմիկ անվտանգության բարելավման 2015-2030 թվականների ծրագիրը»: Հետևապես, Որոշման, ինչպես նաև ներկայացված Նախագծի անհրաժեշտությունը հիմնավորելու համար՝ Որոշման նախաբանն անհրաժեշտ է վերանայել և հստակ նշել այն իրավական հիմքը՝ որի հիման վրա և որի իրականացումն ապահովելու նպատակով ՀՀ կառավարությունը լիազորվել է ընդունելու Հայաստանի Հանրապետության կառավարության 2015 թվականի հուլիսի 23-ի N 797-Ն որոշումը: Հիշյալ դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջից, որի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
2. Միաժամանակ, Նախագծի վերաբերյալ առկա են հետևյալ նկատառումները.
1/ Նախագծի 1-ին կետի 3-րդ ենթակետում «հետևյալ խմբագրությամբ» բառերն անհրաժեշտ է փոխարինել «հետևյալ բովանդակությամբ» բառերով, իսկ «4-րդ կետով» բառերը՝ «4-րդ ենթակետով» բառերով՝ նկատի ունենալով «Նորմատիվ իրավական ակտերի մասին» օրենքի 14-րդ և 33-րդ հոդվածների պահանջները:
Նույն ենթակետով լրացվող 4-րդ ենթակետի կապակցությամբ հարկ է նկատի ունենալ «Նորմատիվ իրավական ակտերի մասին» օրենքի 34-րդ հոդվածի 3-րդ մասի պահանջը, որի համաձայն՝ նորմատիվ իրավական ակտում կատարվող փոփոխությունների կամ լրացումների ձևը (տեսքը) պետք է համապատասխանի փոփոխվող կամ լրացվող իրավական ակտի ձևին (տեսքին): Հետևապես, անհրաժեշտ է վերանայել 4-րդ ենթակետի համարակալումը, մասնավորապես՝ «4”» թիվը փոխարինել «4)» թվով:
2/ Նախագծի 1-ին կետի 3-րդ ենթակետով լրացվող 4-րդ ենթակետի դրույթները պետք է վերաբերեն «Հայաստանի Հանրապետությունում Սեյսմիկ անվտանգության բարելավման ծրագրի շրջանակներում» 2015-2022 թվականներին կառուցված, վերակառուցված, հիմնանորոգված և շինարարական աշխատանքների ընթացքում գտնվող դպրոցների ցանկին՝ նկատի ունենալով Որոշման վերնագրի պահանջը: Այս առումով առաջարկում ենք վերոնշյալ ենթակետի դրույթները խմբագրել՝ համապատասխանեցնելով Որոշման վերնագրին: Սույն առաջարկությունը բխում է «Նորմատիվ իրավական ակտերի մասին» օրենքի 12-րդ հոդվածի 1-ին մասի կարգավորումից, որի համաձայն՝ նորմատիվ իրավական ակտը ունենում է վերնագիր, որը համապատասխանում է  նորմատիվ  իրավական ակտի բովանդակությանը:
Նույն դիտողությունը վերաբերում է նաև Նախագծին կից ներկայացված 4-րդ հավելվածի վերնագրին:
3/ Նախագծի տեքստում առաջարկում ենք լրացնել նոր կետ հետևյալ բովանդակությամբ. «Որոշումը լրացնել 4-րդ հավելվածով՝ համաձայն հավելված 2-ի», իսկ Նախագծին կից ներկայացված 4-րդ հավելվածի վերևի աջ անկյունում բացի Որոշման վավերապայմաններից լրացնել նաև Նախագծի վավերապայմանները՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 9-րդ մասի պահանջները, որոնց համաձայն՝ Նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով: Հավելվածներն առանց տվյալ նորմատիվ իրավական ակտի իրավաբանական ուժ չունեն: Նորմատիվ իրավական ակտի համապատասխան մասերը հղում են պարունակում այդ հավելվածներին:
Վերոգրյալի համատեքստում՝ Նախագծի 1-ին կետի 5-րդ ենթակետի դրույթներն առաջարկում ենք ձևակերպել հետևյալ կերպ. «Որոշման N 2 հավելվածը շարադրել նոր խմբագրությամբ՝ համաձայն հավելված 1-ի», իսկ նոր խմբագրությամբ շարադրվող Հավելված 2-ը ձևակերպել Նախագծի հավելված 1-ի տեսքով:
4/ Նախագծի 1-ին կետի 4-րդ ենթակետի «ա.» պարբերության համաձայն՝ նախատեսվում է Որոշման N 1 հավելվածի 8-րդ կետի (այսուհետ՝ 8-րդ կետ) 3-րդ ենթակետի 3-րդ և 4-րդ չհամարակալված պարբերությունները շարադրել նոր խմբագրությամբ: Հարկ է նկատի ունենալ, որ 8-րդ կետում միաժամանակ առկա են համարակալված ենթակետեր և չհամարակալված պարբերություններ: Այս առումով առաջարկում ենք 8-րդ կետն ամբողջությամբ շարադրել նոր խմբագրությամբ՝ վերջինիս դրույթները նախատեսելով միայն հերթական համար ունեցող ենթակետերի տեսքով: Սույն առաջարկությունը բխում է «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջից, որի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
Բացի այդ, Նախագծի 1-ին կետի 4-րդ ենթակետի «ա.» պարբերությունում անհրաժեշտ է հստակեցնել «ՀՀ տարածքում գործող օրենսդրական կարգավորումների և նորմատիվատեխնիկական փաստաթղթերի (այդ թվում՝ երկրաշարժադիմացկուն շինարարության նորմերի) պահանջներին» ձևակերպումը՝ հաշվի առնելով այն հանգամանքը, որ օրենսդրությունը լայն հասկացություն է, մասնավորապես՝ «Նորմատիվ իրավական ակտերի մասին» օրենքի 2-րդ հոդվածի 1-ին մասի 7-րդ կետի համաձայն՝ օրենսդրությունն  օրենսդրական և ենթաօրենսդրական նորմատիվ իրավական ակտերի ամբողջություն է, իսկ 2-րդ հոդվածի 1-ին մասի 2-րդ և 3-րդ կետերի համաձայն՝ օրենսդրական ակտը Հայաստանի Հանրապետության ժողովրդի կամ Ազգային ժողովի ընդունած նորմատիվ իրավական ակտն է` Սահմանադրությունը, սահմանադրական օրենքները և օրենքները, ենթաօրենսդրական նորմատիվ իրավական ակտը Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտն է, ինչպես նաև անհրաժեշտ է նկատի ունենալ նույն օրենքի 17-րդ հոդվածի 4-րդ մասի կարգավորումը, որի համաձայն՝ հղումները կատարվում են հստակ և ուղղակի:
5/ Նախագծի 1-ին կետի 4-րդ ենթակետի «բ.» պարբերությունում անհրաժեշտ է նշել «ՀՀ կառավարության 2021-2026 թվականների գործունեության ծրագրի» կրճատ անվանումը՝ նկատի ունենալով «Նորմատիվ իրավական ակտերի մասին» ՀՀ օրենքի 17-րդ և 18-րդ հոդվածների պահանջները:      
Նույն պարբերությունում հստակեցման կարիք ունի «գերակայության չափորոշիչներին» ձևակերպումը:
6/ Նախագծի 1-ին կետի 4-րդ ենթակետի «գ.» պարբերությունում «և» շաղկապն առաջարկում ենք փոխարինել «իսկ» բառով:

7/ Նախագծի 1-ին կետի 4-րդ ենթակետի «դ.» պարբերության կապակցությամբ հարկ ենք համարում նշել, որ ՀՀ քաղաքացիական օրենսգրքի 142-րդ հոդվածի 1-ին մասի և «Արժութային կարգավորման և արժութային վերահսկողության մասին» ՀՀ օրենքի 3-րդ հոդվածի համաձայն՝ Հայաստանի Հանրապետությունում դրամական միավորը Հայաստանի Հանրապետության դրամն է: Այս առումով, առաջարկում ենք հիշյալ պարբերության դրույթները վերանայել և խմբագրել:
8/ Նախագծի 1-ին կետի 6-րդ ենթակետի կապակցությամբ հայտնում ենք, որ 3-րդ հավելվածի նոր խմբագրությամբ շարադրվող վերնագիրն անհրաժեշտ է գրել մեծատառերով՝ նկատի ունենալով «Նորմատիվ իրավական ակտերի մասին» ՀՀ օրենքի 12-րդ հոդվածի 2-րդ մասի պահանջը, որի համաձայն՝ Նորմատիվ իրավական ակտի վերնագիրը գրվում է մեծատառերով, և վերնագրի վերջում որևէ կետադրական նշան չի դրվում:
9/ Նախագծի կից ներկայացված Հավելված 4-ի վերջում առկա ծանոթագրության տեքստն անհրաժեշտ է նախատեսել առանձին կետի տեսքով՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 1-ին մասի դրույթը, որի համաձայն՝ Նորմատիվ իրավական ակտում բացատրությունների կամ ծանոթագրությունների տեքստը տրվում է առանձին հոդվածների, մասերի, կետերի, ենթակետերի կամ պարբերությունների տեսքով:

	                       6․ ՀՀ վարչապետի աշխատակազմի 
	                                            07.10.2022

	Իրավաբանական վարչություն
	                                      02/12.63/32356-2022

	Կառավարության 2015 թվականի հուլիսի 23-ի N 797-Ն որոշման նախաբանում, ինչպես նաև սույն նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, իսկ նախագծի նախաբանում նշված նորմերը, որպես այդպիսին, լիազորող նորմեր չեն կարող հանդիսանալ, ինչը հակասում է Սահմանադրության 6-րդ հոդվածի 2-րդ մասին, ըստ որի Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

	 Ընդունվել է։ 

	Սոցիալական հարցերի վարչություն
	

	1. Նախագիծը հակասում է Վարչապետի 2021 թվականի նոյեմբերի 5-ի N 02/10.3/37766-2021 հանձնարարականի 2-րդ և 4-րդ կետերի պահանջներին, ըստ որոնց պետք է բացառվի լիազորող նորմ չունեցող Կառավարության և վարչապետի որոշումների նախագծերի ներկայացումը Վարչապետի աշխատակազմ, այդպիսի նախագծեր ներկայացվելու դեպքում դրանց ընթացք չի տրվելու, ինչպես նաև փոփոխություններ չեն կատարվելու նախկինում առանց համապատասխան իրավական հիմք ընդունված իրավական ակտերում: 
2. Վերոշարադրյալով հանդերձ, նախագծի վերաբերյալ ներկայացնում ենք հետևյալ դիտարկումները. 
1) Նախագծի 1-ին կետի՝ 
ա. 2)-րդ ենթակետով նոր խմբագրությամբ շարադրվող որոշման 1-ի կետի 3-րդ ենթակետում «3» թվից հետո միջակետն անհրաժեշտ է փոխարինել փակագծով,
բ. 3)-րդ ենթակետով որոշման 1-ին կետը նոր 4-րդ ենթակետով լրացնելը չի բխում որոշման տրամաբանությունից, քանի որ հաստատված ծրագիրը վերաբերում է պետական հանրակրթական դպրոցների սեյսմիկ անվտանգության բարելավման ուղղությամբ նախատեսված աշխատանքներին, այլ ոչ թե ծրագրի հաստատումից հետո կատարված աշխատանքները դրանում արտացոլելուն,
գ. 5)-րդ ենթակետով կատարվող փոփոխությունների ծավալից ելնելով՝ առաջարկում ենք որոշման N 1 հավելվածը շարադրել նոր խմբագրությամբ:
	Ընդունվել է։ 






Ընդունվել է։ 
Նշված դրույթը ներկայացվում է առանձին հավելվածով, քանի որ այն պայման է հանդիսանում ծրագրի շարունակության և  հետագա իրականցման համար։ Հիմնավորման մեջ նկարագրված է ներառելու պատճառը։ 

Հավելված 1-ի մեջ փոփոխությունները համադրելով ամբողջ տեքստի հետ՝ ոչ մեծ տոկոս են կազմում։  

	Տարածքային զարգացման և շրջակա միջավայրի հարցերի վարչություն
	

	1. Նախագծի հիմնավորմամբ, ի թիվս այլ փոփոխություններ և լրացումներ կատարելու անհրաժեշտության, նշվում է, որ նախագծով նախատեսվում է խմբագրել գործող որոշմամբ հաստատված՝ Հայաստանի Հանրապետությունում սեյսմակայունության տեսակետից առավել վտանգավոր դպրոցների ցանկը (հավելված 2-ը)՝ ծրագրում ներառված 437 դպրոցների թիվը փոխարինելով 368 դպրոցներով: Նախագծին կից առկա է հավելված N 1` «Հայաստանի Հանրապետությունում սեյսմակայունության տեսակետից առավել վտանգավոր դպրոցների ցանկը», մինչդեռ նախագծում բացակայում է նշված հավելվածը հաստատելու մասին համապատասխան դրույթ:
2. Նախագծի 1-ին կետի 3-րդ ենթակետով նախատեսվում է հաստատել նոր հավելված՝ «Հայաստանի Հանրապետության պետական հանրակրթական դպրոցների սեյսմիկ անվտանգության բարելավման ծրագրի շրջանակներում Հայաստանի Հանրապետության պետական բյուջերի և այլ միջոցների հաշվին 2015-2022 թվականներին կառուցված, վերակառուցված, հիմնանորոգված և շինարարական աշխատանքների ընթացքում գտնվող դպրոցների ցանկը»: Սակայն ներկայացված փաթեթից հասկանալի չէ, թե նշված հավելվածը ինչ նպատակով է ներառվում համապատասխան որոշման մեջ (եթե այն ԱԶԲ-ի առաջարկով դիտարկվել է որպես զուտ արդյունքային ցուցանիշ, ապա անհրաժեշտ է պարզաբանել, թե ի՞նչ խնդիր է լուծվում դրանով):  Ուստի, գտնում ենք, որ լրացուցիչ պարզաբանման և հիմնավորման կարիք ունի նշված հավելվածը նախագծում ներառելու հանգամանքը:
3.  Նախագծի 1-ին կետի 5-րդ ենթակետով, ի թիվս այլնի, նախատեսվում է հաստատել Հայաստանի Հանրապետության պետական հանրակրթական դպրոցների սեյսմիկ անվտանգության բարելավման 2015-2035թթ ծրագրի ծախսերը: Մասնավորապես՝ «Ծրագրի ծախսերը 2015-2035թթ համար գնահատվել է 1,678 մլրդ ԱՄՆ դոլարին համարժեք դրամ, որից 223,5 միլիոն ԱՄՆ դոլարին համարժեք դրամը  մինչև 2026թ, իսկ 1,519 մլրդ ԱՄՆ դոլարին համարժեք դրամը՝ 2026-2035թթ, որոնք նախատեսվում են իրականացնել Հայաստանի Հանրապետության պետական բյուջեի և օրենքով չարգելված այլ միջոցների հաշվին»: 
Վերոնշյալից պարզ է դառնում, որ նշված տարիների համար ծրագրի ծախսերը կազմել են 1,678 մլրդ ԱՄՆ դոլարին համարժեք դրամ, որից 223,5 միլիոնը՝ մինչև 2026թ-ի համար, իսկ 1,519 մլրդը՝ հետագա տարիների համար: Մինչդեռ, ներկայացված ծախսերից պարզ չէ թե նշված թվերի տարբերության 64,5 մլն ԱՄՆ դոլարին համարժեք դրամը ի՞նչ գումար է, որը չի ներառվել ծրագրի ընդհանուր գնահատված ծախսերում: Եթե ծրագրի 2015-2035թթ համար ընդհանուր ծախսերը գնահատվել է 1,678 մլրդ, ապա առանձին տարիների համար նախատեսված ծախսերի հանրագումարը պետք է հավասար լինի ընդհանուր նախատեսված ծախսերին:
Միաժամանակ, նախագծի հիմնավորման համապատասխան բաժնում նշվել է, որ «նախագծի ընդունման կապակցությամբ ՀՀ պետական բյուջեում ծախսերի և եկամուտների ավելացումներ կամ նվազեցումներ չեն նախատեսվում», մինչդեռ նախագծի 1-ին կետի 5-րդ ենթակետի «դ» պարբերության համաձայն՝  ծրագրի ծախսային մասում նախատեսվել են ծրագրի ծախսերի ավելացում՝ այդ թվում ՀՀ պետական բյուջեի միջոցների ներառմամբ:
Ելնելով վերոնշյալից, գտնում ենք, որ նախագիծը լրացուցիչ քննարկման և հստակեցման կարիք ունի:
Զուգահեռաբար նաև նշենք, որ նախագծի հիմնավորմամբ նշվել է, որ Ասիական զարգացման բանկի առաջարկով անհրաժեշտություն է առաջացել գործող որոշման մեջ կատարել համապատասխան փոփոխություններ: Հարկ է նշել, որ նախագծին կից ներկայացված Ասիական զարգացման բանկի հայաստանյան մշտական առաքելության ղեկավարի դեռևս 27.05.2022թ-ի համապատասխան գրությաբ ակնկալվել է, որ գործող որոշման համապատասխան փոփոխությունները ընդունված կլինեն մինչև 15.09.2022թ-ը, մինչդեռ նախագծի փաթեթը Վարչապետի աշխատակազմ է ներկայացվել 16.09.2022թ-ին: Ուստի, անհրաժեշտ է լրացուցիչ պարզաբանել, թե ինչով է պայմանավորված նախագիծը նշված ժամկետից ուշ ներկայացնելու հանգամանքը:

	Ընդունվել է։






Տես Սոց․հարցերի վարչության 2-րդ կետի «1բ» ենթակետի պարզաբանումը։ 








Ընդունվել է։











Հաշվի առնելով , որ դեռևս հայտնի չեն ֆինանսավորման աղբյուրները և դրանց տեսակը՝ վարկ, դրամաշնորհ , և եթե վարկ՝ ինչ պայմաններով, հաշվի առնելով ներկայումս տոկոսադրույքների փոփոխութունները, այս պահին հնարավոր չէ ՀՀ պետական բյուջեի ծախսերի կախատեսումներ կատարել։ 
 

Նախագիծը քննարկվել է նաև ԱԶԲ հայաստանյան գրասենյակի հետ՝ մինչև վարչապետի աշխատակզմ ներկայացնելը։ Բացի դրանից բազմիցս քննարկումնե են տեղի ունեցել նշված հարցով։ 



